
ABSTRAK

Kajian deskriptif menggunakan kaedah kolerasi ini bertujuan untuk mengenal pasti
amalan kepimpinan etika guru besar dan kepuasan kerja guru-guru sekolah rendah di
daerah Segamat. Kajian ini juga bertujuan melihat perhubungan antara amalan
kepimpinan etika dengan kepuasan kerja guru sekolah rendah. Responden kajian terdiri
daripada 346 orang guru daripada sepuluh buah sekolah rendah Gred A dan Gred B di
Daerah Segamat, Johor. Borang soal selidik yang diedarkan mengandungi tiga bahagian
iaitu bahagian A, B dan C yang bertujuan untuk mendapatkan maklumat latar belakang
responden, amalan kepimpinan etika dan kepuasan kerja guru. Hasil kajian rintis
menunjukkan kebolehpercayaan item yang tinggi bagi amalan kepimpinan etika dengan
nilai alpha cronbanch’s 0.946 dan kepuasan kerja 0.836. Data kajian dianalisis
menggunakan program SPSS Versi 18.0 bagi mendapatkan min, sisihan piawai,
peratusan, dan kolerasi pearson. Hasil dapatan kajian telah menunjukkan bahawa aspek
tanggungjawab merupakan elemen kepimpinan etika yang tinggi diamalkan oleh guru
besar diikuti dengan kehadiran dan ketulenan. Namun begitu, secara keseluruhan hasil
dapatan mencatat tahap amalan kepimpinan etika yang sederhana tinggi. Manakala
aspek rakan sekerja dan gaji menunjukkan tahap kepuasan kerja yang tinggi berbanding
dengan keselamatan, suasana kerja, penyeliaan dan dasar dan peraturan. Secara
keseluruhan, dapatan kajian menunjukkan tahap yang tinggi dalam kepuasan bekerja.
Rumusnya hasil kajian menunjukkan bahawa tahap amalan kepimpinan etika dan tahap
kepuasan kerja berada pada tahap yang tinggi. Dapatan kajian bukan sahaja
menunjukkan terdapat perhubungan yang signifikan antara amalan kepimpinan etika
guru besar dengan kepuasan kerja malah terdapat juga hubungan yang signifikan antara
ketiga-ketiga elemen kepimpinan iaitu tanggungjawab, ketulenan dan kehadiran dengan
kepuasan kerja dalam kalangan guru sekolah rendah di derah Segamat. Akhir sekali
beberapa cadangan dan kajian lanjutan telah dikemukakan untuk penyelidikan pada
masa hadapan.

Kata Kunci : Kepimpinan Etika Guru Besar, Kepuasan Kerja Guru.



ABSTRACT

Descriptive study using this correlation to identify the leadership practices of teacher
ethics and job satisfaction of primary school teachers in the district of Segamat. The
study also aims to examine the relationship between ethical leadership practices and
teacher job satisfaction of primary school. The respondents were 346 teachers from ten
primary schools Grade A and Grade B in the district of Segamat. Questionnaire which
was circulated contains three parts, A, B and C which aims to get the background of the
respondents, the practice of ethical leadership and job satisfaction. Pilot study results
showed high reliability of the items for the practice of ethical leadership with the alpha
value cronbanch's 0946 and 0836 job satisfaction. Data were analyzed using SPSS
version 18.0 for the mean, standard deviation, percentages, and Pearson correlation. The
findings have shown that the area of an element of ethical leadership is practiced by
teachers, followed by the presence and purity. However the overall level of ethical
leadership recorded at moderately high. While that co-workers and wages showed a high
level of job satisfaction compared to the safety, working environment, supervision and
policy and regulation. Overall, the results showed a high level of job satisfaction. The
formula results showed that the practice of ethical leadership and job satisfaction is at
high level. The findings not only show that there is a significant relationship between
ethical leadership practices of teacher job satisfaction, but there is also a significant
relationship between the three elements of leadership responsibility, authenticity and
presence of job satisfaction among primary school teachers in district of Segamat.
Finally, some suggestions for further research are presented for future research.

Keywords: Ethics Leadership of Headmasters, Teacher Job Satisfaction.

BAB 1

PENDAHULUAN

11 PENGENALAN

Kepimpinan merupakan satu pengertian yang sukar untuk dihuraikan dan
didefinisikan oleh semua orang. Namun begitu, kebanyakan pakar yang mahir dalam
bidang kepimpinan melihat kepimpinan ini sebagai peneraju yang utama kepada
kecemerlangan organisasi. Kepimpinan dapat dilihat dalam diri seseorang apabila
seseorang itu mempunyai kebolehan mendorong, memujuk dan mempengaruhi orang
bawahannya untuk bekerja dengan bersungguh-sungguh ke arah mencapai visi dan
misi. Ini selari dengan pendapat penyelidik Ramaiah (1999) yang mengemukakan
bahawa kepimpinan adalah satu fenomena yang melibatkan sesuatu proses bagi
manusia menggunakan kemahiran akal fikiran dan potensinya yang melibatkan
keupayaan, kebolehan dan kebijaksanaan bagi seseorang untuk memerintah,

mengarah, mendorong atau pun untuk mempengaruhi.

Seorang pemimpin diberi tanggungjawab bagi memastikan sumber yang
sedia ada diaplikasi sebaiknya supaya matlamat yang ditetapkan dicapai oleh
organisasi tersebut. Kepimpinan sebagai keupayaan mempengaruhi kumpulan ke
arah mencapai matlamat. Kebolehan mempengaruhi boleh terhasil sama ada
daripada sumber formal (seperti kuasa dan jawatan individu) atau sumber tidak
formal (seperti pengaruh peribadi dan kemahiran unik yang dimiliki). Kepimpinan

merupakan kunci yang mempengaruhi orang yang dipimpinnya dengan



meningkatkan keupayaan sesebuah institusi (Hallinger, 2003). Ini membawa
pengertian bahawa sikap yang baik dipamerkan dalam kepimpinan boleh
mempengaruhi amalan beretika di kalangan pemimpin. Ini kerana cabaran
kepimpinan merupakan langkah menampilkan diri menjadi role model kepada orang
ramai (Shahril @ Charil Marzuki et al,2010).

Rentetan daripada itu, setiap pemimpin dapat mempengaruhi keberkesanan
organisasi melalui pengenaan pengaruh ke atas pengikut, pasukan dan organisasi
(Kaiser et al. 2008; Trevino et al. 2000; Yulk 2008). Ini bermakna seseorang
pemimpin dapat mempengaruhi seseorang dengan memberi motivasi Ssupaya
melakukan dan menghasilkan kerja yang bermutu dan berkualiti. Pemimpin juga
akan mempengaruhi kumpulan pekerja untuk mencapai matlamat yang ditetapkan

melalui penetapan matlamat kumpulan dan pelan strategik yang dirancang.

Dalam sesebuah organisasi, seorang pemimpin akan menghalakan sasarannya
kepada pengikutnya dengan menguasai hala tuju strategik, polisi dan struktur
organisasi. Aspek etika para pemimpin adalah antara aspek kepimpinan yang
mampu mempengaruhi pekerja dan organisasi. Kepemimpinan etika didefinisikan

oleh Brown et al. (2005) sebagai

“the demonstration of normatively appropriate conduct through personal actions
and interpersonal relationships and the promotion of such conduct to followers

through two-way communication, reinforcement and decision making™.

Kepimpinan yang mendatangkan pengaruh kepada seseorang biasanya
dikaitkan dengan sifat, nilai dan tingkah laku yang beretika. Ini kerana pemimpin
tersebut dapat mengecam, mempamerkan cara dan menguatkuasakan nilai yang
mendorong ke arah pencapaian visi dan misi (Shahril @ Charil Marzuki et al,2010).

Nilai ini menjadi amalan kerja yang dapat menghasilkan budaya kerja yang positif
dalam sesebuah organisasi. Kepimpinan beretika dikatakan sebagai agen utama
tranformasi dan jurutera bagi elemen budaya organisasi (Zaharah Hassan et al.,2009).
(Aronson,2001; Kanungo 2001; Trivino, Brown & Hartman, 2003) yang dinyatakan

melalui penjelasan Zaharah Hassan et.al (2009) bahawa sikap dan tingkah laku



pemimpin memberi impak kepada perlakuan anggota organisasi dan seterusnya ini
akan mempengaruhi prestasi organisasi. Ini bermakna bahawa etika merupakan
tingkah laku yang ada dalam diri seseorang di mana nilai-nilai moral yang wujud

akan membawa kepada amalan dan perlakuan dalam bidang profesional.

Kepimpinan etika mempunyai dua faktor yang penting sebagai penggerak
untuk seorang pemimpin mengendalikan ogranisasinya. Menurut Trevino et al.
(2003), kepemimpinan etika terbina daripada dua faktor utama. Faktor pertama yang
lebih menfokuskan kepada moral manusia terbahagi kepada tiga bahagian iaitu ciri
diri, kelakuan dan pembuat keputusan. Manakala faktor kedua yang dimiliki oleh
pengurus juga dibahagikan kepada tiga iaitu sebagai ‘role model’, ganjaran dan
komunikasi. Faktor tersebut menjadi asas kepada seseorang pemimpin untuk
menjadi seorang pemimpin yang beretika. Rajah 1.1 menunjukkan ringkasan faktor

kepemimpinan etika yang dijelaskan oleh Trevino et al. (2003).

Manusia Moral Pengurus Moral
Ciri diri (traits)
o Integriti - Role modelling
e Kejujuran
e Amanah
Kelakuan _
e Melakukan perkara yang betul - Ganjaran  dan
e Mengambil berat pekerja pendisplinan

o Bersikap terbuka

o Moraliti peribadi

Pembuatan keputusan

e Berpegang kepada nilai

e Objektif adil

e Mengambil berat kebajikan
masyarakat

e Mematuhi peraturan keputusan
etika

- Komunikasi
etika dan nilai

Rajah 1.1: Dua Sendi Kepemimpinan Etika
Sumber: Trevino et al (2003)



Faktor tersebut tadi telah dibuktikan dengan pendapat seorang pekerja yang
menyatakan penampilan seorang pemimpin mesti ditonjol sebagai seorang individu
yang beretika supaya reputasinya terbina. Pernyataan ini diakui oleh Northouse
(2004:317) kepimpinan individu tidak terserlah tanpa diperlihatkan nilai-nilai.
Pemimpin yang dapat menyerlahkan nilai-nilai yang baik senang mempengaruhi
orang lain. Ini bermakna nilai-nilai yang baik seorang pemimpin menjadi senjata
utama bagi mempengaruhi orang lain untuk memenuhi matlamat kepimpinannya
(Shahril, Rahimah dan Hussien, 2010).

Seorang pemimpin yang beretika, pemimpin harus memainkan peranan
sebagai model kepada amalan-amalan beretika dalam organisasi, memberi ganjaran
dan hukuman bagi menguatkuasakan perlakuan dikehendaki atau membendung
perlakuan tidak dikehendaki dan mengkomunikasikan etika dan nilai-nilai kepada
seluruh ahli organisasi melalui program tertentu. Pemimpin memain peranan
meningkatkan kerjasama atau komitmen supaya Visi organisasi tercapai dan
merancang pelan strategik untuk memenuhi matlamat (Shahril @ Charil Marzuki et
al,2010). Ini sependapat dengan Gill (2006) yang mengatakan bahawa organisasi
yang baik dan menjadi impian orang ramai adalah organisasi yang dapat
meningkatkan suasana kerja yang baik dan meningkatkan motivasi dan nilai para
pekerjanya. Elemen “authenticity’ telah digunakan untuk memastikan kepemimpinan

etika memberi kesan kepada tindak tanduk pekerja.

Dalam sesebuah organisasi, wawasan yang ingin dicapai adalah wawasan
yang boleh memberi manfaat kepadanya. Oleh itu, aspek kepuasan kerja diperlukan
untuk mempengaruhi impian murni tersebut. Menurut pendapat Mullins (2002) yang
dikemukakan olen Noorhafeza Herliani Adey dan Ferlis Hj. Bahari,(2010)
menyatakan bahawa kepuasan kerja merupakan aspek utama dalam membentuk
pekerja yang bermotivasi dan berprestasi tinggi. Di Malaysia, pelbagai usaha telah
dan sedang dilaksanakan demi mempertingkatkan kualiti pendidikan, tetapi hasilnya
adalah sebaliknya.  Persoalannya sama ada kemungkinan tersebut berlaku
disebabkan oleh amalan kepimpinan etika guru besar kurang berkesan ataupun
kurangnya kepuasan kerja guru-guru dalam melaksanakan tugas mereka. Dengan ini

perlunya penyelidikan untuk melihat sejauh mana amalan kepimpinan etika guru



besar dengan tahap kepuasan kerja guru. Sekiranya kualiti kepimpinan etika guru
besar adalah rendah, ini bermakna mereka tidak berupaya untuk menjadikan
sesebuah sekolah itu maju dan membangun dengan cemerlang. Boleh dikatakan

guru besar yang memimpin dengan beretika adalah pemimpin yang cemerlang.

Bagi merealisasikannya, seorang pemimpin diharapkan dapat mengamalkan
kepimpinan etika dalam mempengaruhi situasi, mengurangkan rasa tegang dan bosan
dalam kalangan guru sehingga menjadikan sekolah sebagai tempat yang
menyeronokkan untuk bekerja dan mengelakkan berlakunya ketidakpuasan di hati

guru-guru atau kakitangan dalam organisasi tersebut.

1.2 LATAR BELAKANG KAJIAN

Etika merupakan tanggungjawab dan akibat tingkah laku seseorang atau
profesioan terhadap masyarakat. Ini bertepatan dengan pendapat yang dikemukakan
olen Noddings (1984) dalam Azrul Hisham (2009) yang menfokuskan etika
kepimpinan ini kepada penjagaan hubungan sesama manusia iaitu sentiasa berbaik
sangka dan mengelakkan dari berkonfrontasi sesama sendiri kerana ianya akan
membawa kepada perpecahan dalam sesuatu hubungan. Apabila keadaan ini
berlaku, maka akan wujud ketidakselesaan dalam organisasi. Oleh itu, peranan guru
besar sangat penting untuk mewujudkan ssuasana kerja yang lebih selesa dengan
menjaga hubungan dengan setiap lapisan masyarakat dan dalam kalangan guru.
Seperti yang diperkatakan oleh Ubben dan Hughes (1987) dalam pernyataan Azrul
Hisham (2009) bahawa kepimpinan di sekolah yang akan menentukan sama ada
sekolah tersebut akan menjadi sebuah sekolah yang bertaraf biasa ataupun luar biasa.
Ini menunjukkan kepimpinan guru besar dalam menentukan hala tuju sekolah

mestilah dilakukan secara beretika.

Dalam dunia pendidikan, kepimpinan etika adalah untuk menggolongkan
etika sebagai satu perspektif yang menuju ke arah persepsi, karekter dan kepercayaan

seseorang. Ini bermakna etika lebih memberi tumpuan kepada kehidupan yang



bermoral dan bukan bergantung kepada dasar untuk melakukan tindakan membuat

keputusan.

Owens (1998) berpendapat kepimpinan moral diwujudkan bukan semata-
mata untuk kenaikan pangkat, ganjaran atau kuasa paksaan tetapi disebabkan kuasa
rujukan dan kepakaran, serta komunikasi kepimpinan merupakan proses dua hala. Ini
bermaksud kuasa bukan menjadi penyebab utama berlakunya hubungan di antara
pemimpin dan pengikut tetapi disebabkan oleh kepimpinan moral dengan berkongsi
keaslian mengenai keperluan, aspirasi dan nilai bersama. Fenomena ini
menunjukkan kekuatan pengaruh kepimpinan moral dalam sekolah. Ini selari dengan
pendapat yang dinyatakan oleh Kanugo dan Mendonca (1996:33) dalam Shahril,
et.al, (2010). mendefinisikan ‘ethic’ sebagai perkara yang ada hubungan dengan
moral iaitu berkaitan dengan ‘rule of conduct’ (peraturan berkelakuan) dan semua
perkara yang berkaitan dengan pengetahuan moral. Nilai yang positif didahulukan
kerana ia dijadikan garis panduan awam kepada semua orang. Amalan baik yang
dilakukan dapat mempengaruhi orang lain mengamalkannya. Memperlihatkan amal
kebaikan biasanya hanya sesuai bagi orang yang berpengaruh dalam kalangan
masyarakat. (Shabhril, et.al, 2010:168).

“Adalah diperakukan guru-guru perlu menunjukkan teladan yang baik supaya
murid-murid sentiasa dapat mencontohi mereka. Guru Besar perlu memainkan
peranannya memperbaiki sikap guru-guru yang kurang memberi sumbangan dalam

pembentukan persekitaran pendidikan yang baik di sekolah.”

Pernyataan  tersebut  menjelaskan  bahawa  pemimpin  sekolah
bertanggungjawab memastikan nilai-nilai murni diterapkan dalam diri semua guru,
kakitangan dan murid. Selain itu, pemimpin dipertanggungjawabkan untuk memberi
tunjuk ajar kepada guru-guru untuk mewujudkan suasana pendidikan yang baik
dengan menampilkan tingkah laku yang dapat dijadikan contoh kepada para pelajar
(Shahril, et al ,2010). Sesebuah sekolah yang berkesan dan berjaya memerlukan
guru besar yang bijak melaksanakan tugas dan tanggungjawabnya. Guru besar yang
bijak perlu menunjukkan kemampuannya mempengaruhi orang lain dan

mendapatkan komitmen stafnya. Seperti yang dinyatakan oleh Shahril (2000) pada



kebiasaannya sesebuah sekolah yang menunjukkan kemajuan mempunyai guru besar
yang baik. Ini diakui bahawa tanggungjawab seorang pemimpin bukannya mudah
kerana ia terlalu rumit. Oleh itu, seorang pemimpin perlu mengendalikan pasukannya
dengan lebih efisien. Komitmen, hak memutuskan dan kepimpinan perlu disemaikan
dalam diri anggotanya. Sebagai seorang pemimpin, beliau seharusnya mendorong
peningkatan diri dalam kepimpinan dan membina kemampuan dalam kalangan

semua gurunya (Gabriel,2005).

Pemimpin yang cemerlang dan berkesan serta beretika selalunya
membekalkan satu iklim persekitaran kerja yang dapat memberi tunjuk ajar kepada
gurunya menetapkan dan menjayakan matlamat guru tersebut, pasukan dan
seterusnya organisasi yang ditadbirnya. Oleh demikian pemimpin mesti
mewujudkan komitmen dengan guru-gurunya dengan membentuk matlamat,
mengadakan jamuan selepas sesuatu kejayaan dan mendorong etika kerja yang
positif dalam persekitaran kerja. Persekitaran dan hubungan yang terjalin ini akan
menimbulkan rasa kepuasan kerja dalam kalangan guru. Guru dan kakitangan berasa
diri mereka dihargai dan diberi pengiktirafan menentukan matlamat untuk mencapai
visi sekolah. Hasil tugasan atau kerja yang dilaksanakan juga mendapat hasil yang
bermutu dan berkualiti. Maka bertambahlah kepuasan di hati mereka. Ini diperakui
oleh Borg dan Riding, (1991), dan Kushman (1992) dalam pernyataan Haji Mohd
Noor Bin Jaafar (2004) yang menjelaskan bahawa kepuasan kerja selalunya
dikaitkan dengan suasana persekitaran tempat kerja seperti hubungan antara rakan
sejawat, hubungan antara guru besar serta ganjaran yang diperolehi daripada hasil

kerja.

Namun demikian, para guru sentiasa meluahkan rasa tidak puas hati dengan
dasar dan peraturan, gaji yang diterima, kerja yang terpaksa atau disuruh oleh guru
besar atau masalah di tempat kerja. Kebanyakan guru berhenti kerja atau bersara
lebih awal kerana tidak sanggup memikul tanggungjawab dan beban tugas yang
semakin hari semakin banyak tanpa had. Sedangkan impian guru berbeza dengan
tugasan yang diberikan. Jika seseorang berminat dengan profesion kerjayanya,
matlamat kerjanya tercapai, keseimbangan persekitaran yang memuaskan akan

mencetuskan kepuasan kerja dalam diri mereka. Pernyataan ini selari dengan



pendapat yang disuarakan oleh Jaafar (2003), menyatakan pekerja akan menghargai
kerja yang menarik minat dan berpeluang membentuk kebolehan serta mendapat
kenaikan pangkat, persekitaran kerja yang selamat, dan pengurus organisasi
menawarkan insentif yang bertujuan memberi penghargaan. Pekerja yang tidak
berminat dengan kerjayanya akan berhenti atau bersara denga lebih awal. Keadaan
ini juga boleh menyebabkan guru tersebut ponteng kerja atau datang lewat ke
sekolah kerana rasa tidak puas hati mereka. Oleh itu, pemimpin seharusnya
mengamalkan kepimpinan etika yang mempunyai elemen tanggungjawab, ketulenan
dan kehadiran supaya pemimpin sedar akan kewujudan pekerjanya dan peranannya
sebagai seorang pentadbir yang cemerlang , berkualiti dan berkesan. Sekolah yang
kurang mundur akan menjadi maju dan cemerlang sekiranya pemimpin mempunyai

kepimpinan yang berkualiti.

1.3 PERNYATAAN MASALAH

Pernyataan masalah ini dinyatakan berdasarkan kajian-kajian lepas dan
pendapat tokoh-tokoh serta pernyataan akhbar untuk mengenal pasti masalah amalan

kepimpinan etika guru besar dan kepuasan kerja guru yang dihadapi.

Secara realitinya, pelbagai strategi atau usaha yang telah dilaksanakan dan
diberi hak kuasa memutuskan melakukan sesuatu program atau tindakan kepada
pemimpin hari ini untuk mereka mengurus dan mentadbir sekolah. Namun demikian
masih terdapat segelintir guru atau masyarakat setempat yang tidak berpuas hati
dengan pemimpin sekolah seperti mana yang diwar-warkan oleh pihak media massa.
Ini diperakui oleh kajian Azlin Norhaini (2006) yang dikemukakan oleh Bity
Salwana Alias et al, (2010) yang melaporkan bahawa pemimpin tidak mempunyai
sikap terbuka mindanya dan kurang mengambil berat tentang masalah yang timbul
dalam organisasinya.  Persoalan ini telah mencetuskan idea untuk mencari
kepimpinan pemimpin sama ada masih wujud kepimpinan etika dalam diri pemimpin
hari ini atau sebaliknya. Isu yang diketengahkan ini telah membawa penyelidik

untuk mengkaji kepimpinan etika yang selanjutnya. Sebelum ini para pengkaji lain



telah membuat penyelidikan tingkah laku pemimpin etika ini kerana kepemimpinan

sangat penting bagi menentukan jatuh bangunnya sesebuah organisasi.

Pemimpin mempunyai sifat yang istimewa dan luar biasa kerana mereka
mentadbir organisasi dengan cara yang tersendiri. Ini kerana visi yang dicipta oleh
pemimpin hari ini hasil daripada idea yang mengarah ke masa hadapan yang bernas
dan berkualiti serta kekuatan mempengaruhi yang ada pada dirinya. Namun begitu
banyak kajian gagal membuktikan kepimpinan tersebut dengan keperibadian mereka.
Isu yang tercatat telah disuarakan oleh Alio (2003) dalam Shahril @ Charil Marzuki
et al (2010) menyatakan pandangan mereka dengan mengemukakan bukti yang
menunjukkan sifat pemimpin luar biasa melakukan hal dengan cara kualiti tersendiri.
Kekuatan etika peribadi pemimpin dan latar belakang nilai yang mantap ditambah
dengan visi yang tercetus daripada idea futuristik dimiliki oleh pemimpin luar biasa.
Situasi ini wujud apabila ada orang yang tidak memahami dengan kehendak yang
ingin disampaikan oleh pemimpin. Ini disebabkan ideanya kadang-kadang terlalu
sukar untuk difahami dan diikuti oleh orang lain. Pemimpin luar biasa ini biasanya
mempunyai idea yang berkualiti supaya orang bawahannya menghasilkan kerja yang

berkualiti untuk mencapai matlamat organisasinya.

Kajian ada yang mendapati bahawa masih terdapat guru besar yang
menggunakan sistem hierarki atau sistem autoriti dalam menetapkan peraturan dan
pemberian ganjaran sama ada secara formal atau tidak formal. Situasi ini telah
membangkitkan rasa tidak puas hati para guru dengan kerja mereka. Lantaran itu,
mereka telah melakukan kerja tanpa bersungguh-sungguh dan daya usaha yang
lemah. Bukan itu sahaja, hasil kerja juga menunjukkan tidak kreatif. Isu ini telah
dibuktikan melalui pendapat Seyfarth, (1999) yang mengatakan guru-guru yang
berpengalaman dan berkemahiran telah menghasilkan kerja rutin tanpa melibatkan
kreativiti dan inisiatif peribadi kerana tidak berpuas hati. Biasanya pemimpin akan
melaksanakan peraturan dengan kuasa mengarah dan mengharapkan staf
bawahannya mematuhi peraturan dengan sumber yang ada supaya tercapai setiap
matlamat yang ditetapkan seperti mana yang diperkatakan oleh Hussien Mahmood,

(2008). Masalah ini telah menimbulkan kegagalan untuk mendapatkan sokongan dan

menjejaskan perhubungan antara guru besar dengan guru-guru kerana pelaksanaan

budaya kerja etika yang lemah.

Isu yang seterusnya ialah perasaan tidak puas hati guru dengan kerjanya
kerana terbeban dengan cabaran dasar yang digubal oleh Kementerian Pendidikan
Malaysia. Oleh itu, guru-guru tidak lagi komited dan dedikasi terhadap kerjayanya.
Perubahan yang tidak konsisten ini menjadi permasalahan dalam perkhidmatan,
tekanan kerja, konflik dan kekaburan peranan, disiplin pelajar, ketiadaan sistem
sokongan sosial dan lain-lain. Ini dapat dilihat daripada amanat Yang Berhormat

Menteri Pendidikan, Tan Sri Musa Mohamad:

"Keadaan sekolah yang daif terutama di luar bandar, kelengkapan dan
kemudahan yang tidak mencukupi, kelas-kelas penuh sesak dengan pelajar,
kekurangan guru atau nisbah guru dan pelajar yang tidak sesuai, moral yang
rendah di kalangan guru kerana beberapa sebab, tahap profesionalisme guru yang
menurun, pelajar yang menyimpang jauh dari etika yang luhur, bahan pengajaran
dan kurikulum yang perlu disemak semula. *

(Buletin Kementerian Pendidikan Malaysia,2000)

Hasil dapatan mendapati sesetengah ahli masyarakat mentaksir kerja dan
tugas guru sekarang bukan kerjaya yang menarik. Malah ada yang mengganggap
sekolah mempunyai beban tugas yang berat dan mencabar sehingga gagal mencapai
matlamat yang dihasratkan. Namun, kebanyakan hasil kajian yang diperolehi hanya
berdasarkan kepada pandangan secara umum dan bersandarkan pada laporan akhbar

sahaja.

Isu ini ditambah lagi dengan persekitaran sekolah yang tidak harmoni dan
sikap pemimpin yang tidak menjaga kebajikan kakitangannya terutama guru.
Tindakan-tindakan tidak beretika ini telah menjadikan persekitaran tidak aman dan
menghakis kepercayaan guru terhadap kredibiliti dan ketelusan pemimpin beretika.
Akhirnya perasaan hormat guru hilang bersama dengan penurunan motivasi untuk

terus berkhidmat dengan cemerlang. Tambahan pula, tugas guru hari ini terlalu

banyak seperti mengajar, menyediakan bahan pengajaran di samping tugas-tugas
pentadbiran sekolah, contohnya merancang dan menjalankan program serta aktiviti
kokurikulum, menjadi penasihat persatuan dan menjalani kursus yang telah
ditetapkan oleh pihak sekolah ataupun Jabatan Pendidikan Negeri dan sebagainya.
Ini telah membuktikan kebajikan guru terabai dan tidak menyeronokkan disebabkan
bebanan tugas yang keterlaluan kerana terpaksa melakukan pelbagai jenis kerja yang
berkaitan dengan akademik, kokurikulum dan pentadbiran sekaligus setiap hari.
Pernyataan ini juga telah disokong dengan pernyataan yang dijelaskan oleh Zaidatol
Akmaliah (2001), pemimpin sekolah yang kurang mengambil tahu tentang kebajikan
orang bawahannya akan menghadapi masalah dalam pentadbirannya. Ini kerana
guru tidak berpuas hati dengan tugas yang dipertanggungjawabkan kepadanya dan
merasa pemimpin sekolah kurang memberi penghargaan dan perhatian terhadap
bakat serta potensi mereka lagi. Oleh itu, pemimpin beretika harus tahu sama ada
kerja yang diberi dapat memberikan kepuasan bekerja kepada guru-guru di bawah
pentadbirannya. Bukan itu sahaja, guru besar juga sering mengabaikan kemudahan
insentif yang sepatutnya diterima oleh guru untuk peningkatan mutu kerja. Situasi
ini juga telah mencetuskan perasaan tidak puas hati dalam kalangan guru kerana
aspek tersebut tidak diperdulikan sebagaimana pernyataan dalam kajian Sidek Mohd
Noah dan Mardiana (1999).

Berdasarkan pernyataan akhbar dalam portal Pendidikan Utusan, (2005),
guru telah diberi tanggungjawab untuk meningkatkan produktiviti sekolah dengan
melahirkan ramai pelajar yang cemerlang dan berkualiti. Sedangkan guru besar lebih
memberi perhatian kepada tugas harian mereka yang berkaitan dengan pentadbiran
berbanding dengan peningkatan kualiti staf yang menempuh pelbagai cabaran
pendidikan. Tetapi, segala tugas tersebut dilakukan secara bersendirian. Segala
keputusan dan tindakan yang dibuat telah ditetapkan sebelum diserahkan kepada
orang bawahannya untuk melaksanakannya. Di sini menunjukkan masih ada sekolah
yang menggunakan sistem hierarki dalam urusan pentadbiran. Jelas menunjukkan
tiada pengkongsian maklumat berlaku kerana orang bawahan tidak terlibat secara
khusus dalam hal ini seperti yang dilaporkan dalam kajian Mohammad Anuar Abd
Rahman et al, (2004). Hal ini telah menimbulkan masalah apabila pemimpin yang

baru dilantik dalam kalangan staf bawahan tidak berkemahiran dalam urusan

pentadbiran untuk mentadbir sekolah dengan baik (Jamaliah dan Norashimah, 2005).
Keadaan ini juga menyebabkan berlakukan kemerosotan etika kerja yang dibuktikan
dengan pendapat dan laporan kajian-kajian lepas oleh pernyataan Foo, (2005) dalam
kajian Tang dan Abdul Ghani (2007). Oleh itu,kajian ini sebagai batu loncatan yang

boleh membaiki etika profesion guru.

Sikap pemimpin yang tidak perihatin terhadap pekerja bawahannya akan
menimbulkan isu rasa tidak puas hati sedangkan sikap itu merupakan nilai moral
yang penting dan patut diamalkan oleh semua pemimpin. Sikap ini telah dijelaskan
oleh Kucmarski dan Kuczmarski (1994) yang dikemukakan oleh Teng Lung Kiu dan
Zaidatol Akmaliah (2004) telah mencadangkan kepentingan nilai moral dalam
kepimpinan. Nilai bertimbang rasa, baik hati terhadap orang lain, dan menghormati
orang lain dapat meningkatkan kepercayaan orang lain. Begitu juga dengan
pendapat yang dikemukakan oleh Yukl (1998) yang mengatakan bahwa kepimpinan
meninggalkan kesan yang positif ke atas kejayaan organisasi dengan berlandaskan
kepercayaan. Namun, hasil daripada kajian mendapati mereka mendapati pekerja
berasa kecewa kerana tiada kepercayaan daripada pentadbir, tiada ganjaran dan tiada
menghargai terhadap usaha yang dilakukan. Apabila pemimpin mendemontrasikan
nilai sebagai asas sehariannya, mereka akan dapat memimpin dengan amanah dan
betul. Tetapi, pentadbir sekarang kurang berpandukan nilai dan etika profesional
sebagai rujukan untuk melaksanakan amanah mereka oleh Asnah Abdul Hamid,
(1996) dalam Teng Lung Kiu dan Zaidatol (2004) disokong dengan pendapat Berreth
(1999) dalam kajian penulis yang sama memperkatakan kepemimpinan sebagai
perspektif moral yang terhad. Ini tidak disenangi oleh pendidik yang menganggap
bahawa seorang pemimpin sepatutnya melakukan sesuatu yang betul bukan hanya

mengetahui perbezaan di antara apa yang betul dan apa yang salah.

Isu seterusnya berkaitan dengan etika kepimpinan seseorang pemimpin dalam
memajukan organisasi sekolah dan sumber manusianya. Guru mengharapkan guru
besar untuk memastikan pentadbiran di sekolah berjalan dengan lancar dan menjaga
kebajikan orang bawahannya. Namun berlaku sebaliknya. Hal ini demikian kerana
para guru tidak setuju dengan sebahagian program ataupun aktiviti yang

dilaksanakan disebabkan tidak suka dengan corak pentadbiran dan tindakan guru

besar. Isu ini timbul kerana guru menganggap program tersebut tidak memberi
manfaat kepada sekolah dan pelajar sebaliknya untuk kepentingan guru besar bagi

mendapat kenaikan pangkat atau dicalonkan sebagai guru besar cemerlang.

Isu komunikasi juga menimbulkan masalah di antara guru besar dan
kakitangannya apabila berlaku ketidaksampaian maklumat yang jelas kepada orang
bawahannya. Keadaan ini bertambah tegang apabila perkara penting yang hendak
diketahui tidak sampai dengan tepat kepada orang yang berhak menerimanya.
Kadang-kadang maklumat yang disampaikan tidak semua dimaklumkan. Hanya
sebilangan sahaja yang mengetahui maklumat tersebut. Tambahan pula maklumat
yang berkaitan dengan dasar dan peraturan sekolah atau jabatan atau Kementerian.
Situasi ini telah membangkitkan rasa tidak puas hati dalam diri guru kerana
ketidakadilan dan perubahan yang terlalu kerap. Adakalanya guru besar akan
menyalahgunakan kuasa mereka untuk menghalalkan sesuatu perkara biarpun ianya
menyalahi peraturan sekolah dan dibantah oleh guru kerana sikap guru besar yang

melampaui hak asasi manusia.

Oleh itu, kajian yang lebih mendalam telah dilakukan oleh penyelidik bagi
mendapatkan jawapan yang lebih memuaskan untuk penambahbaikan amalan
kepimpinan etika yang diamalkan oleh guru besar dan memberi kepuasan kerja

kepada guru di sekolah rendah.

1.4 OBJEKTIF KAJIAN

Kajian ini dijalankan untuk melihat keberkesanan amalan kepimpinan etika
guru besar dan kepuasan kerja dalam kalangan guru sekolah rendah. Secara khusus,

kajian ini bertujuan untuk mencapai objektif-objektif berikut;

Objektif kajian ini ialah:

Untuk mengenal pasti tahap amalan kepimpinan etika yang diamalkan

oleh Guru Besar di sekolah-sekolah rendah daerah Segamat.

Untuk mengenal pasti elemen kepimpinan etika yang paling kerap diamalkan

oleh Guru Besar di sekolah-sekolah rendah daerah Segamat.

Untuk mengenal pasti elemen kepimpinan etika yang paling jarang diamalkan

oleh Guru Besar di sekolah-sekolah rendah daerah Segamat.

Untuk mengenal pasti tahap kepuasan kerja dalam kalangan guru di sekolah

rendah.

Untuk mengenal pasti aspek kepuasan bekerja yang paling kerap diamalkan

dalam kalangan guru di sekolah rendah daerah Segamat.

Untuk mengenal pasti aspek kepuasan bekerja yang paling jarang diamalkan

dalam kalangan guru di sekolah rendah daerah Segamat.

Untuk mengenal pasti hubungan antara kepimpinan etika dengan

kepuasan kerja dalam kalangan guru di sekolah rendah.

Untuk mengenal pasti hubungan antara elemen tanggungjawab dalam
kepimpinan etika dengan kepuasan kerja dalam kalangan guru di sekolah

rendah.

Untuk mengenal pasti hubungan antara elemen ketulenan dalam
kepimpinan etika dengan kepuasan kerja dalam kalangan guru di sekolah

rendah.

Untuk mengenal pasti hubungan antara elemen kehadiran dalam
kepimpinan etika dengan kepuasan kerja dalam kalangan guru di sekolah

rendah.

1.5 PERSOALAN KAJIAN

Soalan akan menfokuskan kepada pokok persoalan yang akan menjawab persoalan

kajian berikut:

1. Apakah tahap amalan kepimpinan etika yang diamalkan oleh Guru Besar  di

sekolah-sekolah rendah daerah Segamat?

2. Apakah elemen kepimpinan etika yang paling kerap diamalkan oleh Guru

Besar di sekolah-sekolah rendah daerah Segamat?

3. Apakah elemen kepimpinan etika yang paling jarang diamalkan oleh Guru

Besar di sekolah-sekolah rendah daerah Segamat?

4. Apakah tahap kepuasan kerja dalam kalangan guru di sekolah rendah daerah
Segamat?
5. Apakah aspek kepuasan bekerja yang paling kerap diamalkan dalam kalangan

guru di sekolah rendah daerah Segamat?

6. Apakah aspek kepuasan bekerja yang paling jarang diamalkan dalam

kalangan guru di sekolah rendah daerah Segamat?

7. Adakah terdapat hubungan antara amalan kepimpinan etika dengan kepuasan

kerja dalam kalangan guru di sekolah rendah?

8. Adakah terdapat hubungan antara elemen tanggungjawab dalam
kepimpinan etika dengan kepuasan kerja dalam kalangan guru di sekolah

rendah?

9. Adakah terdapat hubungan antara elemen ketulenan dalam kepimpinan etika

dengan kepuasan kerja dalam kalangan guru di sekolah rendah?

10.  Adakah terdapat hubungan antara elemen kehadiran dalam kepimpinan etika

dengan kepuasan kerja dalam kalangan guru di sekolah rendah?

1.6  HIPOTESIS KAJIAN

Hipotesis kajian ini dibentuk bagi mencari jawapan kepada persoalan-
persoalan kajian di atas. Hipotesis-hipotesis kajian berikut diuji pada aras signifikan
0.05.

Hipotesis(Hoz) : Tidak terdapat hubungan yang signifikan antara amalan
kepimpinan etika dengan kepuasan kerja dalam kalangan guru

di sekolah rendah.

Hipotesis(Hoy) : Tidak terdapat hubungan yang signifikan antara elemen
tanggungjawab dalam kepimpinan etika dengan kepuasan

kerja dalam kalangan guru di sekolah rendah.

Hipotesis(Hos) : Tidak terdapat hubungan yang signifikan antara elemen
ketulenan dalam kepimpinan etika dengan kepuasan kerja

dalam kalangan guru di sekolah rendah.

Hipotesis(Hoa) : Tidak terdapat hubungan yang signifikan antara elemen
kehadiran dalam kepimpinan etika dengan kepuasan Kkerja

dalam kalangan guru di sekolah rendah.

1.7  KEPENTINGAN KAJIAN

Etika sangat penting dalam bidang pengurusan pendidikan bagi menghasilkan
pendidik serta pentadbir dan pengurus yang berkualiti yang dapat menerapkan ilmu
pengetahuan mereka. Muhamad Ruslan (2001) yang dikemukakan oleh Lokman dan
Hamidun (2002) menyatakan beberapa faktor yang menyebabkan manusia akan
melakukan perkara-perkara yang akan menyimpang daripada etika professional ialah
apabila tiada peluang untuk melakukannya, ingin hidup lebih mewah, kurangnya
penghayatan nilai etika serta agama, kurangnya penyeliaan daripada pengawai atasan

dan kelemahan sistem pentadbiran, peraturan dan pelaksanaan kerja.

Tumpuan kajian ini ialah untuk melihat konsep kepuasan kerja yang
berhubungkait terus dengan tingkah laku atau kepemimpinan etika guru besar yang
wujud di sekolah. Beberapa kajian menunjukkan terdapat hubungkait antara elemen
kepemimpinan dan aspek kepuasan kerja.  Begitu juga kajian yang telah dilakukan
olen Abu Bakar (1985), mendapati perkara yang sama juga berlaku di institut
pengajian tinggi di  Malaysia. Ini membuktikan bahawa pemimpin
organisasi\pendidikan, khususnya guru besar sebagai peneraju sesebuah sekolah
mampu mempengaruhi keberkesanan dan peningkatan prestasi sekolah melalui

perhubungan kemanusiaan yang positif.

Suasana dan persekitaran seumpama ini akan menyumbang kepada kesedaran
untuk terus berkhidmat secara ikhlas bukan sahaja di kalangan pemimpin tetapi
setiap anggota bawahan institusi berkenaan. Kesedaran akan tanggungjawab
terhadap tugas akan menjadi keutamaan. Pemimpin ini akan menjadi kekuatan staf
sokongan untuk terus tekun dan sabar, mempunyai inisiatif diri serta boleh diharap.
Di samping itu juga, setiap anggota bawahan akan sentiasa mementingkan kualiti
kerja, cergas serta pantas dan pada masa yang sama cermat dan berdisiplin.
Pemimpin yang ikhlas akan sentiasa mempelajari sesuatu daripada kesilapan serta

sentiasa bersikap professional dan cekap melaksanakan tugas.

Penyelidikan mengenai kepimpinan dan pengurusan banyak dijalankan
terutamanya di Amerika Syarikat berbanding di Malaysia. Menurut Aminuddin
(1990), kebanyakan kajian adalah bersifat Amerika. Lantas, tabii pekerjaan, nilai
sosial, persekitaran, agama dan sosio-politik amat berbeza antara situasi di Malaysia
dan Barat. Robiah Sidin (1989) pula dengan tegasnya menyatakan bahawa bahan-
bahan khusus mengenai kepimpinan terutama dalam bidang pendidikan sangatlah
berkurangan di Malaysia. Justeru kajian ini dilaksanakan bagi mengenal pasti
kepentingan amalan kepimpinan etika dalam situasi Malaysia khususnya dalam
bidang pendidikan. Kajian ini dijalankan untuk meneliti hubungan kepimpinan etika
Guru Besar dengan kepuasan kerja guru-guru sekolah rendah daerah Segamat.
Dapatan daripada kajian ini penting bagi menjawab persoalan-persoalan kajian dan
seterusnya dan memberi beberapa cadangan dan tindakan susulan yang dapat

diambil daripada perkara-perkara yang berbangkit.

Kajian ini dapat membantu penambahbaikkan kepada pihak yang
bertanggungjawab sekiranya wujud kelemahan. Perbincangan juga boleh
dilaksanakan untuk mencapai pembangunan modal insan yang cemerlang dan
beretika. Oleh itu, kajian ini penting bagi semua pihak sama ada guru besar, guru-
guru, Pejabat Pelajaran Daerah (PPD) dan Jabatan Pelajaran Negeri (JPN). Guru-
guru di sekolah yang dikaji juga dapat mengetahui tentang amalan kepimpinan etika
dan tingkah laku etika yang patut diamalkan oleh guru besar mereka walau pun tanpa
sedar ada dalam kalangan pemimpin mereka dan diri mereka sendiri yang
mengamalkannya.  Guru besar juga boleh membaiki atau menambahbaikkan
kepimpinan etika dalam diri mereka di samping menerapkan nilai-nilai etika dalam

diri staf dan kakitangannya serta murid dalam organisasinya.

Hal ini demikian kerana kepimpinan dalam pendidikan merupakan aspek
yang paling utama bagi sesebuah organisasi untuk mencapai matlamat yang
cemerlang dalam bidang pendidikan. Kajian ini juga dapat meningkatkan hubungan
antara guru besar dengan guru-guru lain untuk kecemerlangan sekolah. Bukan itu
sahaja, kajian ini juga dapat membantu guru besar menghadapi sebarang masalah
yang timbul dalam organisasinya dengan mengaplikasikan kepimpinan etika untuk

mewujudkan kepuasan kerja dalam kalangan guru di sekolah rendah.

1.8 SKOP DAN BATASAN KAJIAN

Kajian ini merupakan satu kajian lapangan yang dijalankan di 10 buah
sekolah rendah di daerah Segamat. Skop kajian terhad kepada beberapa batasan

seperti berikut ;

1.8.1 Sampel kajian melibatkan seramai 346 orang guru yang mengajar di sepuluh
buah sekolah rendah di daerah Segamat. Sekolah yang dipilih adalah

sekolah-sekolah kebangsaan yang berhampiran dengan bandar Segamat.

SK Canossian Convent, Segamat
SK Bukit Hampar

SK Temenggung Abd Rahman
SK Kampung Tengah

SK Segamat Baru

SK Dato’ Wan Idris

SK Dato’ Maharajalela

SK Gemereh

© © N o g Bk~ D RF

SK Kampung Jawa
10. SK Kampung Pogoh

Kajian ini dijalankan adalah bertujuan untuk mengenal pasti sama ada amalan
kepimpinan etika ini diaplikasikan oleh guru besar di sekolah. Kajian ini juga untuk
mengenal pasti amalan kepimpinan etika yang paling kerap atau paling jarang
diamalkan oleh guru besar dalam mentadbir organisasinya. Selain itu, kurangnya
kajian tentang amalan kepimpinan etika dalam kalangan guru besar. Oleh yang
demikian, saya berpendapat kajian tersebut patut dilaksanakan terhadap beberapa
buah sekolah dan guru besar di kawasan saya berkhidmat iaitu di bandar Segamat.
Kajian ini bukan sahaja bertujuan untuk melihat amalan kepimpinan etika yang
diamalkan oleh guru besar digunakan sebagai satu garis panduan atau pegangan yang
boleh membantu seseorang guru besar mentadbir dan membangunkan sekolah yang

ditadbirnya dengan cemerlang dan mendapat bantuan, kerjasama serta komitmen

yang tinggi daripada guru-guru. Kajian ini bukan hanya terbatas kepada guru besar
sahaja tetapi kepada guru-guru dengan mengambil Kkira aspek kepuasan kerja yang
dialami oleh mereka ketika melaksanakan tugas seharian di sekolah. Adakah guru-
guru mengalami kepuasan kerja yang tinggi atau sebaliknya. Dikaji juga tentang
tahap kepuasan kerja paling kerap atau paling jarang memberi kepuasan di hati
pekerja. Segala persoalan yang menjadi tanda tanya di kotak fikiran akan terjawab
setelah melaksanakan kajian. Kita juga akan mengkaji apakah berlakunya hubungan
antara amalan kepimpinan etika yang diamalkan oleh guru dengan kepuasan kerja

guru kerana ia akan memberi kesan kepada kecemerlangan sesebuah sekolah.

1.9 KERANGKA TEORI KAJIAN

Amalan Kepimpinan Etika Guru Besar Dan Kepuasan Kerja Guru Di Sekolah

Rendah
e Pencapaian
e  Pengiktirafan
e Tanggungjawab Kepirr_]pinan
e Penyempurnaan Guru Besar (2004)
Diri
_* Tanggungjawab | e
Motivator
A Kepua}san Ketulenan D
Teori Dua Faktor Kerja
Herzberg Kehadiran -—

IR 2

Hygiene =

Gaji

Dasar Dan Peraturan Organisasi
Suasana Pekerjaan

Keselamatan

Penyeliaan

Perhubungan Antara Rakan Sekerja

Rajah 1.2 :  Hubungan kepimpinan etika guru besar dengan kepuasan kerja guru

112 RUMUSAN

Ini menunjukkan bahawa kajian ini perlu dilaksanakan untuk kebaikan
semua pihak dalam jangka masa yang panjang sama ada pihak guru besar, guru-
guru, ibu bapa dan murid-murid. Sekiranya amalan kepimpinan etika digunakan oleh
seseorang pemimpin atau guru besar sememangnya akan membawa kepada suatu
budaya kerja yang harmonis kerana adanya perbincangan, rasa saling menghormati,
saling memerlukan dan saling kebertanggungjawaban antara satu sama lain dalam
menjalankan sesuatu aktiviti yang menjurus ke arah kecemerlangan sekolah dan
seluruh warganya. Oleh yang demikian, ia akan menaikkan taraf dan memartabatkan
pendidikan kita ke arah yang cemerlang, gemilang dan terbilang secara tidak

langsung.

Dalam hal ini Frederik Herzberg menyatakan bahawa terdapat dua faktor
utama yang mempengaruhi kepuasan kerja seseorang. Faktor utama ialah faktor
yang membawa Kketidakpuashatian jika ditiadakan yang dipanggil faktor
pemeliharaan (hygiene factor) dan faktor yang membawa kepada kepuasan iaitu

faktor pendorong (motivator factor).

Dalam hal ini, kajian akan menekankan kepada hubungan amalan kepimpinan
etika guru besar dengan kepuasan kerja guru yang berkait dengan faktor

pemeliharaan (hygiene factor).

110 KERANGKA KONSEPTUAL KAJIAN

Kepuasan Kerja Guru

Teori Kepimpinan 1. Gaji
Etika Guru Besar 2. Dasar dan peraturan organisasi
- Tanggungjawab [¢= 3. Suasana pekerjaan
- Ketulenan 4. Keselamatan
- Kehadiran 5. Penyeliaan
6

. hubungan dengan rakan sekerja

Rajah 1.3: Hubungan kepimpinan etika guru besar dengan kepuasan kerja guru

1.11 DEFINISI ISTILAH

Istilah penting yang akan digunakan dalam kajian ini ialah amalan
pengurusan guru besar, tugas pengurusan guru besar, peranan guru besar dan

kepuasan kerja guru.

1.11.1 Kepimpinan Etika

Etika bermaksud tanggungjawab dan tingkah laku seseorang atau profesional
terhadap masyarakat. Etika adalah asas kepercayaan, tanggapan, prinsip dan nilai
yang secara logiknya amat dinamik dalam pembentukan sahsiah diri dalam
kehidupan. Kepimpinan etika berkait dengan aktiviti moral yang terkandung dalam

sesutu perlakuan atau tingkah laku.

1.11.2. Sekolah Rendah

Sekolah rendah ialah tempat murid-murid dari pra sekolah hingga ke Tahun
Enam ditempatkan untuk menimba dan memperoleh ilmu serta menguasai kemahiran
yang telah ditetapkan oleh Kementerian Pelajaran Malaysia. Di sini, guru-guru
menyampaikan ilmu dari pelbagai aspek kemahiran supaya murid-murid memiliki

ilmu pengetahuan yang secukupnya di sekolah rendah.

1.11.3. Kepuasan Kerja

Kepuasan kerja merujuk kepada satu keadaan emosi yang menyeronokkan
hasil daripada tafsiran seseorang terhadap pekerjaannya sebagai menyenangkan dan
berjaya. Klein & Ritti (1984) mendefinisikan kepuasan kerja sebagai perasaan yang
positif selepas menilai sesuatu situasi kerja. lbrahim Mamat (1998) dan Ramaiah
(1999) menyatakan kepuasan kerja merujuk kepada keadaan emosi Yyang
menyenangkan dan menggembirakan hasil daripada tafsiran guru terhadap
pekerjaannya yang menyenangkan dan berjaya. Dirumuskan bahawa kepuasan kerja
adalah perasaan yang menyokong atau tidak menyokong dalam diri seseorang
pekerja yang berhubung kait dengan pekerjaan ataupun keadaan dirinya. Perasaan
yang berhubung kait dengan pekerjaan melibatkan aspek-aspek seperti keupayaan,
kesempatan memajukan Karier, hubungan dengan pekerja lain, penempatan Kerja,
dan struktur organisasi. Sementara itu, perasaan yang berhubungan dengan dirinya

antara lain berupa umur, keadaan kesihatan, kemampuan dan pendidikan.

